
   Çемье — вăл ырлăх та телей:

Ăна пĕлсессĕн упрама,

Çитетĕн эс çитес тĕле,

Хална ямастăн харама.



Çемье — вăл савнăç яланах:

Кулать, вылять ача-пăча.

Упрать вăл сан малашлăхна,

Пĕлместĕн тунсăха пачах.



Çемье — вăл хурлăх та асап, —

Ху пĕлмессĕн пурăнма:

Эрех сан вĕçĕмсер асать,

Памастăн ырлăх арăмна.



Çемье — татулăх, килĕшӳ.

Вылять йăл-кулă сăн-питре.

Нихçан та уссăр хĕвĕшӳ

Хуçаланаймĕ сан пӳртре.



Çемье — пĕршухăшлăх, хăват

Парса тăрать ĕмĕрлĕхе.

Вăл — чĕрери таса сăвап,

Упрать тек пирĕн пĕрлĕхе.



Турă пани, Турă çырни

Санпа пулсассăн юнашар,

Иккĕленӳ те чун çунни

Иртсе каять-çке, ним те мар.



Çемье — вăл никĕс те тĕрек,

Йăх-тĕп пĕрмай аталанать:

Çӳл тӳпери çут çăлтăр пек

Юрату куçĕ йăлтăрать.

  